
Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Անհրաժեշտությունը`  պայմանավորված է ՀՀ ոստիկանության բժշկական վարչության հոսպիտալի (այսուհետ` Հոսպիտալ) վիրաբուժական բաժանմունքի բնականոն գործունեությունն ապահովելու հանգամանքով: 

2. Ընթացիկ իրավիճակը և խնդիրները.

ՀՀ ոստիկանության 2019 թվականի «Աջակցություն ՀՀ ոստիկանության բժշկական վարչության կողմից ծառայությունների մատուցմանը» 9005 ծրագրով Հոսպիտալի արտաբյուջետային միջոցների գծով ծախսերը կազմում են 10.0 մլն. դրամ, որից 7.3 մլն. դրամը,  73%-ը  նախատեսվել է ընթացիկ, իսկ 2.7 մլն. դրամը, 27 %-ը՝ ոչ ֆինանսական ակտիվների  ձեռք բերման  ծախսերի գծով:  Նշված միջոցների տարեսկզբի մնացորդը 3.4 մլն. դրամ է:

Հոսպիտալի վիրաբուժական բաժանմունքի 5 միավոր անզգայացման- վերակենդանացման սարքերը շահագործվում են դեռևս 90-ական թվականներից և թե  ֆիզիկական մաշվածության և թե ֆունկցիոնալ հնացության պատճառով գործնականում սպառել են գործածության ժամկետներն ու ռեսուրսը:  Շահագործվում են խափանումներով՝ պարբերաբար ենթարկվելով նորոգումների, դրանով խաթարելով  Հոսպիտալի բնականոն գործունեությունը: 
Ընթացիկ տարվա վերը նշված ծրագրով սահմանված ծախսերի նախահաշվով նախատեսվել է ձեռք բերել 1 միավոր անզգայացման-վերակենդանացման սարք՝ 2 660.0 հազ. դրամ գնով: Սակայն ինչպես հետագայում պարզվեց նախահաշվային գինը թերագնահատված է, քանի որ նախատեսվող սարքավորումն այդ գնով հնարավոր չէ ձեռք բերել (հիմք՝ 06.05.2019թ. հայտարարված և  14.06.2019թ. բացված ՀՀ Ո ԳՀԱՊՁԲ-ՍԱՐՔ/2019-ԲՎՀ ծածկագրով գնման ընթացակարգին մասնակցի (թվով 1) կողմից առաջարկված 5.1 մլն. դրամ):  

3. Կարգավորման նպատակը և բնույթը. 

Որոշման նախագծով Հոսպիտալի վիրաբուժական բաժանմունքի համար նախատեսվում է ձեռք բերել 2 անզգայացման-վերակենդանացման սարք, միավորը 5.1 մլն. դրամ գնով: 
Այդ նպատակով Հոսպիտալի արտաբյուջետային միջոցների տարեկան 10.0 մլն. դրամ ծախսերը, ի հաշիվ տարեսկզբի մնացորդի, նախտեսվում է ավելացնել՝ 3.4 մլն. դրամով, սահմանելով՝ 13.4 մլն. դրամ:
Բացի այդ առաջարկվում է կատարել հետևյալ միջհոդվածային վերաբաշխումները.

 - «Պարգևատրումներ, դրամական խրախուսումներ և հատուկ վճարներ» 4112 հոդվածը նվազեցնել 0.9 մլն. դրամի չափով, «Շենքերի և կառույցների ընթացիկ նորոգում և պահպանում» 4251 հոդվածը՝ 3.2 մլն. դրամի չափով  և տարեսկզբի՝ 3.4 մլն. դրամ մնացորդի հետ միասին ավելացնել  «Վարչական սարքավորումներ» 5122 հոդվածով նախատեսված 2.7 մլն. դրամ հատկացումները, այն սահմանելով 10.2 մլն. դրամ:    
4. Նախագծի մշակման գործընթացում ներգրավված ինստիտուտները և անձինք.


ՀՀ ոստիկանություն:
5.  Ակնկալվող արդյունքը. 

Հոսպիտալի վիաբուժական բաժանմունքի բնականոն գործունեության ապահովում: 
ՀՀ  ոստիկանություն 

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ և  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
      Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում և Հայաստանի Հանրապետության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ կատարելու մասին» որոշման ընդունման դեպքում Հայաստանի Հանրապետության պետական բյուջեում եկամուտների փոփոխություն չի նախատեսվում, ծախսերը կավելանան 3,420,0 հազ. դրամ գումարով, իսկ դեֆիցիտը՝ 3,420,0 հազ. դրամ գումարով: 
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ և  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում և Հայաստանի Հանրապետության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ կատարելու մասին» որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 
ՀՀ ՈՍՏԻԿԱՆՈՒԹՅՈՒՆ

